
«Турай» өске су алу корылмасында, «Сараз» 
су суырту насос станциясендə, «Алабуга» 
СҖТ МИЗ» АҖ су чистарту станциясендə 
санитар саклык зоналарын билгелəү турында 
 

Россия Федерациясе Җир кодексы, «Халыкның санитар-эпидемиологик 
иминлеге турында» 1999 елның 30 мартындагы 52-ФЗ номерлы федераль закон, 
«Су белəн тəэмин итү чыганакларының һəм эчə торган су үткəргечлəренең 
санитар саклык зоналары. СанПиН 2.1.4.1110-02» санитария кагыйдəлəре һəм 
нормалары, «Җир асты суларын пычранудан саклауга карата гигиена талəплəре. 
СП 2.1.5.1059-01» санитария кагыйдəлəре, Татарстан Республикасы Министрлар 
Кабинетының «Татарстан Республикасы Экология һəм табигать ресурслары 
министрлыгы мəсьəлəлəре» 2005 елның 6 июлендəге 325 номерлы карары, 
Татарстан Республикасы Экология һəм табигать ресурслары министрлыгының 
«Татарстан Республикасы территориясендə эчə торган һəм хуҗалык-көнкүрештə 
су белəн тəэмин итү чыганакларының санитар саклык зоналарын билгелəү, 
үзгəртү, аларның гамəлдə булуын туктату турында карарлар кабул итү буенча 
Татарстан Республикасы Экология һəм табигать ресурслары министрлыгы 
тарафыннан дəүлəт хезмəте күрсəтүнең административ регламентын раслау 
турында» 2020 елның 30 ноябрендəге 1316-п номерлы боерыгы нигезендə, 2019 
елның 30 маендагы судан файдалану турында № 16-10.01.01.01.014-Х-ДЗИО-Т-
2019-06083/00 килешүне, Роспотребнадзорның Татарстан Республикасы буенча 
идарəсенең дəүлəт санитар-эпидемиология кагыйдəлəренə һəм нормативларына 
туры килүе турында 2021 елның 26 гыйнварындагы №16.11.11.000.Т.000128.01.21 
дəүлəт санитар-эпидемиологик бəялəмəсен исəпкə алып, шулай ук Татарстан 
Республикасы Менделеевск районының Турай торак пунктында һəм Татарстан 
Республикасы Алабуга районы территориясендə урнашкан  «Турай» өске су алу 
корылмасында эчə торган һəм хуҗалык-көнкүрештə су белəн тəэмин итү 
чыганагының, «Сарсаз» су суырту насос станциясенең, «Алабуга» СҖТ МИЗ» 
АҖ су чистарту станциясенең санитар саклык зонасы проекты нигезендə  

боерык бирəм: 
1. Россия Федерациясенең Баш дəүлəт санитария табибы тарафыннан 2002 

елның 26 февралендə расланган «Су белəн тəэмин итү һəм эчə торган су 
үткəргечлəре чыганакларының санитар саклык зоналары. СанПиН 2.1.4.1110-02» 
санитария кагыйдəлəре һəм нормалары нигезендə əлеге боерыкның 1 нче 



кушымтасындагы чиклəрдə, əлеге боерыкның 2 нче кушымтасындагы 
территориядəн хуҗалык өчен файдалану режимы белəн «Турай» өске су алу 
корылмасында, «Сарсаз» су суырту насос станциясендə, «Алабуга» МИЗ» АҖ су 
чистарту станциясендə санитар саклык зоналарын билгелəргə. 

2. Хокукый тəэминат бүлегенə (А.И. Ткачук) əлеге боерыкны, дəүлəт 
теркəвенə алу өчен, Татарстан Республикасы Юстиция министрлыгына 
җибəрергə. 

3. Дəүлəт теркəвенə алганнан соң, каты файдалы казылмалар геологиясе 
бүлеге җитəкчесенə əлеге боерык күчермəсен түбəндəгелəргə җибəрергə: 

 - «Алабуга» сəнəгый-җитештерү тибындагы махсус икътисад зонасы» 
акционерлык җəмгыятенə; 

 - «Дəүлəт теркəве, кадастр һəм картография федераль хезмəтенең Федераль 
кадастр палатасы» ФБУ филиалына, – санитар саклык зонасын билгелəү 
турындагы белешмəлəрне Күчемсез мөлкəтнең бердəм дəүлəт реестрына кертү 
өчен; 

- Татарстан Республикасының Менделеевск һəм Алабуга муниципаль 
районнары башкарма комитетларына. 
  4. Татарстан Республикасы Менделеевск муниципаль районы һəм Алабуга 
муниципаль районы башкарма комитетлары җитəкчелəренə түбəндəге чараларны 
үткəрү турында тəкъдим итəргə: 

 - Татарстан Республикасы Менделеевск районының Турай торак пунктында 
һəм Алабуга районы территориясендə урнашкан «Турай» өске су алу 
корылмасының, «Сарсаз» су суырту насос станциясенең, «Алабуга» СҖТ МИЗ» 
АҖ су чистарту станциясенең санитар саклык зоналары чиклəре турында, су алу 
скважиналарының саклык зоналары чиклəрендəге территориялəрдəн хуҗалык 
өчен файдалану кагыйдəлəре һəм режимы турында халыкка мəгълүмат җиткерүне 
оештыру турында; 

 - территориялəрне үстерүнең территориаль комплекс схемаларын, 
функциональ зоналаштыру схемаларын, җир корылышы схемаларын, районнарны 
планлаштыру проектларын һəм генераль планнарны эшлəгəндə санитар саклык 
зоналарын билгелəү турындагы карарны исəпкə алуны оештыру турында. 

 
 

 Министр                                                                                             А.В. Шадриков 
 
 
 
 

 
 
 
 
 

 



Татарстан Республикасы 
Экология һəм табигать 
ресурслары министрлыгының 
2021 елның 2 ноябрендəге 1191-п 
номерлы боерыгына 1 нче 
кушымта 

 
«Турай» өске су алу корылмасында, «Сараз» су суырту насос станциясендə,  

«Алабуга» СҖТ МИЗ» АҖ су чистарту станциясендə  
санитар саклык зоналары чиклəре 

 
«Турай» су алу җайланмасы хуҗалык-эчəргə яраклы су белəн тəэмин итү 

өчен билгелəнгəн һəм су алу җайланмасы су эчендə булган ике яклы төп үзəне 
төрендəге су алу корылмасын, 1 күтəрткеч насос станциясее, «Сарсаз» су суырту 
насос станциясен һəм су чистарту станциясен турыдан-туры үз эченə ала. 

«Турай» су алу корылмасы Кама елгасының уң ярында, Түбəн Кама ГЭС 
агымы буенча югарырак, Ык тамагы районында, Татарстан Республикасы 
Менделеевск районының Турай авылыннан 2 км ераклыкта урнашкан. 

Су алу корылмасы Түбəн Кама сусаклагычы акваториясенең су хуҗалыгы 
участогында (Кама елгасы) урнашкан – су хуҗалыгы кишəрлегенең коды һəм 
исеме: Су хуҗалыгы кишəрлеге 10.01.01.014. «Воткинск гидроузелыннан Түбəн 
Кама гидроузелына кадəр Бүə, (чыганактан Карман гидроузелына кадəр), Иж, Ык 
һəм Агыйдел елгаларыннан тыш».  Географик координаталары: төньяк киңлектə: 
5505620,7, көнчыгыш озынлыкта: 5203616,9. 

Су суырта торган «Сарсаз» насос станциясе «Турай» су алгычыннан 17 км 
төньяк-көнбатышта урнашкан.  

Су чистарту станциясе Татарстан Республикасының Алабуга районында, 
«Алабуга» СҖТ МИЗ» АҖ сəнəгать мəйданчыгыннан һəм санитар-саклык 
зонасыннан читтə урнашкан.   

Санитар саклык зонасының беренче поясы астындагы җир кишəрлегенең 
кадастр номеры:  

1) «Турай» су алу корылмасы: 16:27:000000:1317, 16:27:090401:17, 
16:27:090401:464; 

2) Су суырта торган «Сарсаз» насос станциясе: 16:27:080701:83, 
16:27:080701:317; 

3) Су чистарту станциясе: 16:18:200201:22, 16:18:200201:804, 
16:18:200201:105, 16:18:200201:474, 16:18:200201:29, 16:18:200201:806. 

Санитар саклык зоналары өч пояс составына оештырыла: беренче пояс 
(катгый режимлы) су алу корылмасы урнашкан территорияне, барлык суүткəргеч 
корылмаларының һəм су үткəрү каналы мəйданчыкларын үз эченə ала. Икенче 
һəм өченче пояслар (чиклəүлəр пояслары) су белəн тəэмин итү чыганагы 
пычрануын кисəтү өчен билгелəнгəн территорияне үз эченə ала. 

Санитар саклык зонасының I поясы  
Су алу корылмасы Кама елгасы үзəнендə ярдан 85 метр ераклыкта 

урнашкан.  



Санитар саклык зонасының беренче пояс чиге акватория буенча Кама 
елгасының уң яры буенча, 100 метр аралыкта үзлектəн агучы сулар белəн 
кисешкəн урыннан, елга агымы буенча өскə һəм аска таба һəм 100 метр аралыкта 
капма-каршы ярга таба уза.  

Санитар саклык зонасының янəшə ярыннан 100 метр ераклыкта сусаклагыч 
НПИ дəрəҗəсе буенча (62,0 мБС) уза.  

Санитар саклык зонасының беренче поясы территориясенең ян-як чиклəре 
якын-тирə яр буенча 100 метр өскə таба һəм беренче күтəрелеш насос станциясе 
су үткəргечлəреннəн агым буенча аска таба урнашкан. 

Якын-тирəдəге яр буенча су алу корылмасының санитар саклык 
зонасындагы беренче пояс мəйданы 2,0 га тəшкил итə. 

Беренче күтəрелеш насос станциясен урнаштыру санитар саклык зонасының 
беренче поясы чиклəрендə планлаштырылган. 

Якын-тирə яр һəм акватория буенча су алу корылмасының санитар саклык 
зонасында беренче поясның гомуми мəйданы 5,14 га тəшкил итə. 

Койма чиклəрендəге мəйданчык территориясе 5,21205 га тəшкил итə, шул 
исəптəн беренче күтəрелеш станциясе бинасы мəйданы – 600 м2.  

 
Санитар саклык зонасының II поясы 
Санитар саклык зонасының икенче пояс чиге түбəндəгечə уза: 
- Түбəн Кама сусаклагычы акваториясе буенча су алу корылмасыннан 3 км 

ераклыкта. Территория буенча санитар саклык зонасының икенче пояс чиге яр 
буенча 3 км ераклыкта ике яктан да читтə урнашкан. Кырый чиге сусаклагыч 
НПУ (62,0м БС) булганда елга кисеме сызыгыннан 1000 метрлы аралыкта уза.  

Санитар саклык зонасының икенче пояс территориясенең мəйданы 2578,2 га 
тəшкил итə, шул исəптəн акваториянең мəйданы – 1978,2 га. 

  
Санитар саклык зонасының III поясы 
СанПиН 2.1.4.1110-02 кагыйдəлəре нигезендə санитар саклык зонасының 

өченче пояс чиге сусаклагычта тулысынча икенче пояс чигенə туры килə. 
Санитар саклык зонасының өченче пояс территориясенең мəйданы шулай 

ук 2578,2 га тəшкил итə, шул исəптəн акваториянең мəйданы – 1978,2 га. 
 
СанПиН 2.1.4.1110-02 кагыйдəлəре нигезендə, су алу корылмаларының су 

алу корылмасы территориясеннəн читтə урнашкан санитар саклык зоналары 
беренче поястан (катгый режимлы) тора.  
 Суүткəргеч корылмаларының (су суырта торган «Сарсаз» насос 
станциясенең) санитар саклык зонасында беренче пояс чиге  насос станциясе 
биналарыннан 15 метр ераклыкта кабул ителə.  

Санитар саклык зонасының беренче пояс чиге су чистарту станциясе 
территориясендə урнашкан барлык су үткəрү объектларына 30 метрга тигез 
булган бердəм пояс итеп билгелəнə (булган коймалар чигендə 30 метрдан 300 
метрша кадəр).  
 



 
Татарстан Республикасы 
Экология һəм табигать 
ресурслары министрлыгының 
2021 елның 2 ноябрендəге 
1191-п номерлы боерыгына  
2 нче кушымта 

 
 

«Турай» өске су алу корылмасында, «Сараз» су суырту насос станциясендə, «Алабуга» 
СҖТ МИЗ» АҖ су чистарту станциясендə санитар саклык зоналары чиклəрендə 

территориялəрдəн хуҗалык өчен файдалану режимы 
 
 

1. Санитар саклык зонасының беренче поясы буенча чаралар 
 

1.1. Санитар саклык зонасындагы беренче пояс территориясе өслек агымын 
аннан читкə агызып җибəрү өчен планлаштырылган, яшеллəндерелгəн, коймалап 
алынган һəм сак белəн тəэмин ителгəн булырга тиеш. Корылмаларга бара торган 
юллар каты өслекле булырга тиеш. 

1.2. Биек кəүсəле агачлар утырту, төзелешнең су үктəрү корылмаларын 
эксплуатациялəү, үзгəртеп кору һəм киңəйтүгə турыдан-туры кагылышы булмаган 
барлык төрлəре, шул исəптəн төрле билгелəнештəге торбаүткəргечлəр салу, торак 
һəм хуҗалык-көнкүреш биналары урнаштыру, кешелəрне яшəтү, агулы 
химикатлар һəм ашламалар куллану рөхсəт ителми. 

1.3. Биналар ташландык суларны көнкүреш яки эшчəнлек канализациясенең 
иң якын системасына яки санитар саклык зонасындагы беренче поястан читтə 
икенче пояс территориясендəге санитар режимны исəпкə алып урнаштырылган 
җирле чистарту корылмалары станциялəренə агыза торган канализация белəн 
җиһазландырылырга тиеш. 

Искəрмəле очракларда, канализация булмаса, санитар саклык зонасының 
беренче поясы территориясе пычрануга юл куймый торган урыннарда урнашкан, 
нəҗеслəрне һəм көнкүреш калдыкларын кабул итү өчен, аларны чыгарганда су 
үткəрми торган корылмалар төзелергə тиеш. 

1.4. Телəсə нинди агынты суларны, шул исəптəн су транспортының агынты 
суларын, шулай ук су сыйфатына йогынты ясый торган кер юдырту, су белəн 
тəэмин итү һəм судан файдалануның башка төрлəре рөхсəт ителми. 

Беренче пояс акваториясе буйлар һəм башка кисəтү билгелəре белəн чиклəтеп 
алына. Суднолар йөри торган сулыкларда су кабул итү җайланмалары өстендə 
яктырту белəн бакеннар куелырга тиеш. 

 
 
 
 
 



 
2. Икенче һəм өченче пояслар буенча чаралар 

 
2.1. Су белəн тəэмин итү чыганакларын пычратучы объектларны финанслау 

чыганаклары белəн тəэмин ителгəн һəм дəүлəт санитар-эпидемиология 
күзəтчелеге үзəге белəн килештерелгəн конкрет су саклау чараларын эшлəп 
ачыклау. 

2.2. Торак, сəнəгать һəм авыл хуҗалыгы объектларын яңа төзү өчен 
территория бүлеп бирүне җайга салу, шулай ук су белəн тəэмин итү чыганагының 
агынты сулары белəн пычрануның куркыныч дəрəҗəсен күтəрүгə бəйле булган 
гамəлдəге предприятиелəрнең технологиялəренə үзгəрешлəр кертүне килештерү. 

2.3. Су белəн тəэмин итү чыганагын, шул исəптəн аның кушылдыкларын да 
кертеп, су җыю зонасында юынты суларны агызуга юл куймау. 

2.4. Санитар саклык зонасы акваториясе чиклəрендə барлык эшлəр дə, шул 
исəптəн ком, чуерташ чыгару, су төбен тирəнəйтү, дəүлəт санитар-эпидемиологик 
күзəтчелек үзəге белəн килештереп, фəкать су алу корылмасы капкачында суның 
сыйфаты начарланмавын гидрологик хисаплап нигезлəгəн очракта гына рөхсəт 
ителə. 

2.5. Сулыклар эвтрофикациясенə каршы көрəшүнең химик алымнарын 
куллану Россия Федерациясе дəүлəт санитар-эпидемиология хезмəтенең уңай 
санитар-эпидемиологик бəялəмəсенə ия булган препаратларны куллану шарты 
белəн генə рөхсəт ителə. 

2.6. Суднолар йөргəн очракта, судноларны, дебаркадерларны һəм 
брандвахтларны пычрак һəм суднолар эче парланудан барлыкка килə торган 
суларны һəм каты калдыкларны җыю җайланмалары белəн җиһазларга; 
пристаньнəрдə агызу станциялəрен һəм каты калдыкларны кабул итү урыннарын 
корырга кирəк. 

 
3. Икенче пояс буенча чаралар 

 
2 нче бүлектə күрсəтелгəн чаралардан тыш, өслектə су белəн тəэмин итү 

чыганакларының санитар саклык зоналарындагы икенче пояс чиклəрендə өстəмə 
чаралар үтəлергə тиеш: 

3.1. Ягулык-майлау материаллары, агулы химикатлар һəм минерал 
ашламалар складлары, сəнəгый агынтыларны туплау, шлам саклау 
җайланмаларын һəм җир асты суларын химик пычрату куркынычы белəн 
аңлатыла торган башка объектларны урнаштыруны тыю. 

3.2. Рөхсəт ителми: 
зиратлар, үлəт базлары, урыннарда санитария шартларын яхшырту кырлары, 

фильтрлаштыру кырлары, тирес саклау урыннары, силос траншеялары, 
терлекчелек һəм кошчылык предприятиелəре һəм җир асты суларын микроб белəн 
пычрату куркынычы тудырган башка объектларны урнаштыру; 

ашламалар һəм агулы химикатлар куллану; 
төп кулланудагы урманнарны кисү һəм үзгəртеп кору. 



3.3. Торак пунктлар һəм башка объектлар территориялəрен санитар 
төзеклəндерү чараларын үтəү (канализация белəн тəэмин итү, су үткəрми торган 
ташландык су чокыры ясау, өслек суларын читкə агызуны оештыру һ.б.). 

3.4. Төп кулланылыштагы урманнарны кисү һəм реконструкциялəү 
башкарылмый, шулай ук агач əзерлəү предприятиелəренə агачларны тамырдан 
һəм озак вакытлы файдаланудагы урманнарны кисү фондын беркетелми. Бары тик 
урманнарны тəрбияви һəм санитар кисү генə рөхсəт ителə. 

3.5. Торлаклар урнаштыру һəм терлек көтүне, шулай ук сулыктан һəм җир 
кишəрлеклəреннəн, урман билəмəлəреннəн яр буе полосасында кимендə 500 метр 
аралыкта су белəн тəэмин итү чыганагында суның сыйфаты начарлануга яки 
күлəме кимүгə китерерлек итеп, башка төрле файдалануны тыю. 

3.6. Су белəн тəэмин итү чыганакларыннан санитар саклык зонасының 
икенче поясы чиклəрендə су коену, туризм, су спорты һəм балык тоту өчен 
файдалану өслектəге суларны саклауга карата гигиеник талəплəрне, шулай ук су 
объектларын рекреациялəү зоналарына карата гигиеник талəплəрне үтəү шарты 
белəн, билгелəнгəн урыннарда гына рөхсəт ителə. 

3.7. Санитар саклык зонасының икенче поясы чиклəрендə составында химик 
матдəлəр һəм микроорганизмнар микъдары суның сыйфатына карата санитар 
гигиена кагыйдəлəрендə билгелəнгəн нормативларны арттырып җибəрə торган 
сəнəгать, авыл хуҗалыгы, шəһəр һəм явым-төшем суларын агызу тыела. 

3.8. Юллар, җəяүле сукмаклары киселешендə санитар саклык зонасының 
икенче пояс чиклəре махсус тамгалы баганалар белəн билгелəнə. 

